
. 2Pedro -
He la™ jee’ ga'té to'je” he™ ga’sii’
Pee’

Ga'sii’ Pee’kih' dsa gooy'

1Tnd” Simo6n Pee’ jmeen” ta’ kih' Jesucristo laan'
apostol kyaay’, siin” kyah' hndh” hi- ma~dsoo” dsé"
ko jgh” kyaah’ jnd". Peer” jnaah' la' jndn' he-
ma~dsoo” dsé~ jne’ ta’la” kih' he™ lluu’' Jesucristo
hi~ 144~ jne’. Hi~ he” he” Dio jnédn". 2 Ta’la” kih'
he~ kyuuh™ hnah” Dio hi” kyuuh™ hnah” Jesucristo
Dsa~jggh' jnédn’, wa’ mi~jda’' Dio hndh” cha miih~
hi”wa’jmeey” hii" tii" kyah' hnah’.

Ha™ ld” jmee’jne” hi-ma~dsoo’ dsé™ kih' Dio

3 Kyaah’ be” kih' Dio ba’ cha™ 147jé” he™ jmee”
chaa~ jne’ mah' jmee’ jne’ 1& hnegey' hiiiiy".
Ga’hfiah' jne” he™ la™, kyaah’ he™ ma~kyuu” jnih”.
Hi™ he” ga*tééh' jne’ ta’la” kih' he™ laay' jggh' hi
liyh™ jmeey' he™ juh~gaa™. 4 Hi" 1d7ja” ga hfiah’
jne” he™ juh"gaa™ he™ ga’jayh” jmeey’ jnén". Peer”
jnaah' la" jndn’ he™ ma~kyuuh™ jne’ juu' kiyh'.
Jééh” ta’la” kih'juu' na”~ ma~tggh’ jne’ jee’ lee” jne’
ld°koo™ laa' hiiii” Dio hi” 1ddy~ jne” kih' he™ hliih'
he™ cha™ jmi gyuu la” he™ ngii” jmi ngo'jnén".

5He ja” 1a°1lu' he” ma~dsoo” hoh” hnéh’, kwa’
hnédh” be” jmee” hndh” 1a°koo™ lle* kih' ba". Hi"
ja- ma’la” he” jmeeh™ hndh” 1471lle’ kih', hngg'
la’kyuuh™ hndh” cha"ga'miih™. ¢Hi"ja"ma’la” he~
kyuuh™ hnéh’, hngg' hdah' hndh” hfiaah'. Hi" ja~

ma’la® he™ hadh' hndh” hiiaah', hneg' jgh~ hoh’
hndh”. Hi" ja” ma’la” he™ jgh™ hoh” hnéh’, hneg'
hnaah'hnédh” Dio. 7Hi"ja"ma’la” he” hnaah' hnah’
Dio, hngg' jmeeh' hndh” he™ 1lu' kih' dsa~kyaah’
hndh”. Hi" ja~ ma’la® he™ ja°, hngg' hnaah”
dsa“kyaah’ ba". 8 Chermah’ jmeeh™ hnédh” 1a7jé"
he~ ja-, hi" ngoo' ba” jmeeh™ hndh” cha“ga’'miih-
ld‘ja-, ma‘ja~ ba" 1la’jnd” ta” kyah' hndh”. Hi" ja~
koo™ jwah” hnéh™ “Kyuu™ ba’ jnéédh’ Jesucristo
Dsa”jggh'jndn’.” 9Perohi~ sa” jmee ld’ja",sa”jnad”
kiyh',laay'la’koo™ jaa™ hi™ tuw’. Ma~gaa” dséy' ha~
14" ga"che'147jé" he™ hliih' he™ ga“jmeey” jaa".

10 La%ja” gghn’, mi jndd' hndh” he™ na-lleeh’
hndh” hi® mi~jnda' hndh” he~ laah' hndh” hi-
ga “tééh' Dio. Cher'mah’ jmeeh” hnéh” 147jé" he”
ja~, sa” tah™ hnah” jih’kgh’, 11 hi® ni® koo~ sa”
cha™ he™ ha' kyah' hndh’, na na” ba” jwé' kyah'
hndh” go'taah” hndh” tdd” ya“jwii' kih' Jesucristo,
Dsa"jggh'jnédn hi~ 144~ jne’.

12He"ja” ngoo' ba’ jnd” mi~dsoohn™ hoh” hndh”
kih' juu' la~ ma’ke” ma kyuuh™ hndh” hi* tdah’
hnéh” koo™ hweh™ kyaah” ju'dsoo” la~. 13 Pero
llu' ga” laan™ he™ kwan' nush” la~ kyah' hnah’
ta’ko7jiih' chaan~. 14 ]Jééh’, ma™ ba” jnd’, chah’
ba’ ya’héén' jmi"gyuu” la-, 1d"ja” ga'mijnaa- Je-
sucristo kin“. 15 He"ja~ kwan' be” 1d7jiih' jee” 1¢’,
hlééhn” hndh” juu' la~ mah' 1a"dsooh™ hoh” hnah”
ga’ma’juun’.

Ga’jéé' Pee’ha™ koh’ sa” jurh~be” he” ga'mijnad”
Cristo

16 L&" ma” ga’kwa’ jnddh’ juu' kyah' hnih” sa”
ga hlééhn® juu' ta’jmah’ he™ gwa” kyaah” may".
Ga“jmee’” jnddh' dsoo” ha™ 14" 147jnd” be” kih' Je-
sucristo Dsa"jggh' jndn' wa'ra™ ga'té” jee” jayh'.
Jééh” kyaah’ miné” jndah' ga“jéé” jnadh' koo™ hé,
ha™ 14" tg~jléé- ga’jméaady"' hiiiiy’. 17 Ga“jéé” jnaah’
ga’jméaa’ Dio jggyh' hi® ga’jmeey” juuh™ kiyh'. Jee’
ja~ ganuw’ jnddh’' ha™ 14~ na’hfiaah’ ga hlééh” Dio
kiyh', ga’jayh”: “Hi~ la- na~ gywu~ kyaan™ hi-
hnaan”, peer” chaan™ llu' kyaayh’.” 18 He” ba’
jnddh' ga'nuw’ jnddh’' he™ ga’hlééh” gyuuh' ba’ ja-,
1a" ma’ tggh’ jnddh’ ko"jgh” kyaah” Jesus gyuuh'
moh” he™ na~jngii' ja~.

19 He"ja~ cha"ga'miih™ heeh” jnddh' juu' kih’
hi~ ma’ ngéé~ juu' kih' Dio llo’joo". Hi" cher'mah’
jmeeh™ hndh” he' kih' juu' ja~, jmeeh™ ba” hnah”
llu'. Juu'ja~ la' la’koo™ wa’je™ he™ kwa™ jméé’
jee’nahoo™, he  na"hih"147jiih'jnd", 1a7jiih' hfiaa”
nuy’ heg' chooy' wa’je” 14~ ga'té” neh™ tuh“hoh”
hnédh”. 20Kih'jee’14°jé" he” jwahn™la™ hnoon' tdh”
hoh”hndh”kih'he™1a™. Ni“jaa™ sa”la"kéh’jmii kih'
hiiii” he~ jiiy’ juu' he™ ga’sii” 1a"jéé” hi~ ma’ ngéé~
juu'kih' Dio. 21Jééh" ni” jaa™ hi” ma’ngéé” juu' kih'
Dio, sa” ga’hlééh” 1d’koo™ la’ huw'dsé” kih' hfiiiy”.
Ga“hlééyh” 1a°koo™ la" huw'dsé™ kih' Dio ba’, ta’la”
kih'Jmi~lle” Na“jngii' hi” ma’jeg” kiyh'.

2

Dsa” hi~ kwa” juu' ta juu'
(Judas 4-13)

1Ma’ chaa™ ba’ dsa™ llo’joo" hi~ ma’ jah” ngééy~
juu'kih'Diojee’kih'dsa” ma~gyuh~ jnédn' pero juu'
kih'dsa”he’ma’la'juu'ta”juu'ba’. Hi"ja"ba’'la“ja"
hwéé” ta”jwoh' hi~ kwa' juu' ta~juu' jee’ kyah'
hndh” na'. Jwé” na"hmé&i’ ba’ mi~gaay” hnah’, hi
jmady’ ta” koo” Dsa"jggh' jndn" hi~ ga’lddy'. He"
jmeey' 1d7ja”, ngiiy' ja~ na' ba” koh” dso’jwii” né’
kiyh'. 2Jwéé” dsa” jmee’' ko-jgh” kyaayh” kyaah’
jwé” hliih'kiyh'. Hi" kwaat~kih'dsa™he”, mi~kwah'
dsa” kih'ju'dsoo”. 3Kih"he™ hee” dséy' kuu’, saayh'
hndh”kyaah’juu' he™ gwa” tuh~dséy' hiiiiy”. Ko ja~
ma na-hee” ba’ dsa™ he” llo’joo’. Mo’so” cha~ jee’
mo~ laay’.

4 La‘ja~ 1a7jéé" dngele hi~ ga“jmee” he~ hliih',
sa” ga’la’jgh” dsé' Dio kyaayh’, ga“jwady' cha’je”,
ga hfiuuyh™ jee’'na"hoo™ jee’sa” jnd” sa” nuuh’. Jee’
ja~ tddyh'la7jiih' dséé’ jmii’ he™ llay' ta’ kiyh'. SHi"
la“ja~ kih'dsa™ jmi"gyuss hi” ma’chaa™1llo’joo’, sa”
ga'kooy' dséy' kiyh', ga“jngééyh' hi~ hfiaa™ dsé' he”
kyaah’jmii~. Jii~ ja~ ga’laa” ma’la” Noé ba’ kyaah’
gyee' hi- ma’ chaa™ kiyh'. Hi~ he” ga’kwa’ juu'
ha~ 14" dsa"taah' dsa™ kyaah” he™ llu' jmah’. 6 Hi"
ld“ja~ gahee' Dio jwii~ Sodoma kyaah” Gomorra,
ga'jééy' lajiih' ga’lii' tejwa. La7ja~ ga’la’ mah'
la'fie” dsa” hi~ chaa™na'ha~1a"le’kih'hi~sa”gah”
Dio. 7Jaa~ Lot ba’ ga’lady', hi- ma’laa' jaa™ dsa"
lluu'. Peer ma’ meeh™ dséy' ma’ jééy” ha™ 14" ma’
tdadh’ dsa™ hlééh' he” jmeey” 147jé” he™ la’ o~hih".
8 Hih' dsa™fiush™ lluu' he’, Id’koo™ ma’ gyay' koo~
jmii,, koo~ jmii’ kyaah” dsa™ hlééh' he’, ma’ jii~ 14"

ga'té’ neh” tuh~dséy’, 14" ma’ nuuy~ hi” ma’ jééy”
he” ma’ jmee” dsa” he” wa'la' cha™ la'. 9 He"ja~
ma~fie’ba’jne’, Diolih*144'14"jéé" hi~ hnaayh™ ma’
jeey WH' hi‘hi hnaa dse he' la'ma taah’ ja ba

10H1 cha“ga'miih~ wii’ chee'Dio kih'hi~ ga'naa’
1a" hngg' jmi ngo’ kih’, hi~ ga'néé hnooh he” ga’
jyoh” he™ hee’ dsey sa” hn(may ]meey 18 koo la’
mada” kih' Dio, ni” miih~ sa” goyh jmaay" hiiiiy”
jegh', hi* sa” goyh™ hlééyh' wii” kih' hi~ kaah” hi~
tdah’ gyuuh'. 11La"j€€" dngele hi~ tdah’ gyuuh’, bee”
ga’ la’koh’ ga ]rm “lle” hlééh' he’, pero ni” la7ja”
sa” tuu” dséy' jway' dso’jwii’ né’ k1h hi~ hlééh' he’
chané’ Dio.

12 Pero dsa” hfiaa™ dsé' he’, hlééyh™ wii" kih'
la’jé" he™ sa” ngeey, ]meey la koo™ jah” nuu~
hi~ ma'na"jaa” jngééh' dsa”. La7ja~ le” kih' dsa~
he’, 148°koo™ jah” ba” heey” go~te™. 13 Jee” ja~ hy-
oyh* jiieey ' 1a°koo™ te' ta’ hliih' he™ ma’ jmeey".
Chaay™ llu'jwérte laay’, jmeey”147jé" he™ tih~ dséy’
hiiiiy”. Peer™ hlééh' dsa™ he’, dsataayh' la'’kye~
jee’jmeeh™ hndh”jmii’, kuyh” ko jgh”kyaah hnah’,
hnooh” gyih'ma“la” he™ hee” dséy'.

148a" le” jééy' jaa~ dsa mé’, ma'ra” he™ hee” ba’
dséy'. Sa” dsa"la"dséh” dséy' jmeey” he~ hliih'.
Mi-gaay~ dsa"kyaah” hndh” hi~ sa” cha™ be” kih'.
Peer” hfiuuy ha™ 14" jee’liyh™ 147jé” he™ hee’ dséy',
jééh” ma haay kyaah dsojWH' 15 Ma~ ]meey ta®
koo’ kih' jwé llu ma“kayh~ ]we Ga'naay jmeey"
la’koo™ ga“jmee’ Balaam joo” Beor hi~ ga’hnooh™
ha™ 1" ma~la"chay” kuu kyaah”he™ hliih' he™ ma’

jmeey”. 16 Pero burra hi~ ma” dséé~ Balaam he’
ga hlééh” 1" koo™ jaa™ dsa”. Ga’juuyh’ kiyh', kih’
he™ ma’ jmeey” huwdsé™ hliih' ja~, mah' sa” ma’
dsooy' ta” chané kyaah” huw'dsé™ ngaah’kiyh'.

17 La%jéé” dsa” hilaa- dsé' he’, laa' 1d"koo~
jmi"too” he” sa” haa’ jmii~, hi* laay' 1a°koo™ jnii’
he™ go"kye™ lle” wa’ ha™ cha™ ha~. Ma"na heey”
go'te”. MaTla' juu' dsa'nddy' jee’ na~hoo™ lah-
147jé" joh” jmii’ cha™. 18 Hlééyh™ juu' kaah” jmah’
he~ sa”tgghn'ta’, hi*kyaah’la“jé” he™ ngii" jmi ngo’
ja~, mi“gaay ggh'jne hi- hméé” ma~laa” kih' he~
hliih'. 19 Hi™ he’ jéh' l1d7la™: “Ma™na"laa’ ba’ jne".
He’ja~ cha™ jwé jnan’ jmeen’ la’jé” he~ 1la” dse”
]ne ” Peroni sa fiey” he” sa” na"laay. Na"hnééy’
jmeey” he~ hliih' jmah’' ba”. Jééh’, chermah’
ga'tah”dsa” kyaah’wa he™ cha™he™ he~ jog” kiyh',
ma~laay' kyaa' he™ ja~. 20 Chermah’ ga’laa” jaa~
dsa” kih' he™ hliih' he™ cha™ jmi"gyus™ la™, ta’la”
kih'he™ ga’la’kyuuy” Dsa"jggh'jnin' hi~ 144~ jne’,
hi” chermah’ ga“jeeyh™ ka“lah” ta” kaluuy, hi”
ga’lih' he™ hlith'ja™ kiyh', cha"ga'miih~ 1a"hlééyh’,
ld°koo~ ma’ laay' jaa' 2! Llu' ga’la' kih' dsa™ he’
wa'ra” jah” kih' sa” ga“’la ’kysuyh™ go~te” jwé” llu’.
Jwiiy~, kih' he™ ga’lda“’kysuyh™ ba’ mah' ga“jmeey”
ta”koo”’mada~ he™ na~jngii' he™ ga’hyoyh'kih' Dio.
22 He™ laja, jeeh' kwee™ 1a’koo™ dsoo” juu' he”
hlééh™ dsa™: “Sa’dsii~ hi™ fiu”, koo~ ka~lah” kuyh~
ta'fiu” kiyh™, hi” “cha’fie' hi- ma na~jngéé’, koo~
ka~lah" looyh™ jmii~ jii'.”

3

Lloo™ koo~ jmii’ jah’ Jesus ka~ldh’

1 Peer” hnaan™ hndh” gghn’, jee’ la~ ma~té” tg'
mo’je” he” siin” kyah'hnéh”. La"to" na™ hlééh’ koo~
ba’ juu’, hlééhn” hndh” mah' kah' hndh” koo™ néé'
ba’ huw'dsé”. 2 Hnoon' li"dsooh™ hoh” hndh” kih'
147jé” he™ ga'sii” hi” na“jngéé' hi~ ma’ ngéé~ juu'
kih' Dio llo’joo". Hi” hnoon' 1a"dsooh™ hoh” hnah”
mada kih'Dsa~jggh'jnin hi~ 144~ jne”. Jééh” jnddh
'hi~ laa" apdstole, kwa~ jnddh' juu' kiyh' jee” kyah'
hnéah’.

3 Wa’ 1a~dsoo” hoh” hndh” to™né” he~ jwahn™
la-. Wara™ ga'té” jee’ llaa” jmii, ya naa” dsa~
hi~ mi~kwah' kih' 147jé" ba’, hi” joh” he~ hliih' sa”
jmeey' 1d°koo™ ngii” jmi"ngo’ kiyh'. 4Jayh™ 1a"la":
“;He"la' sa~ ma~jah™ Cristo 1d’ koo~ ga'badyh~
hiiiiy” ma” jayh’?  La‘jiih' jmii’ ga‘juu’ dsa”
ma~gyuh~ jnédn, 1&° mangoo' ja~ba’ hii" tii’
jmi~gywu” 1d7jiih' na'. Sa” cha™ he™ ma~na~sii’
hnggy' nuuy' ha™ 1&8” ga'ngg' jmi"gyuu”. Jééh’,
kyaah” koo~ ga’hlééh” ba” Dio, ga’la’ gyush' hwa'
1a" ma’to'né’. Hwa' ya hii' neh” jmii", hi” jmii~ ja~
gangg' la’ku’ 1a7jii' kih'. 6Ja~ba’ kyaah’ jmii~ ja-,
ga'hee' Dio jmi~gyuws” he™ ma’ neg” jaa', 1a"koo”
ma’ chaa™ Noé. 7 Hi" kyaah” he™ ga*hlééh” Dio,
mana-la” juu' koo” kyaah” je~ gywuh' hwa' he”
jnd” na'. Koo~ jggy” ba’ ha™ 14" lloo™ jmii’ jmeey'
jwiz” mah' millaay” 1d7jé€" hi~ hfiaa™ dsé’, ja"ga’
heey'la’jé" gote".

8 Pero hndh” hi~ hnaan’, ta” wa’ gaa” hoh” hnah”
he” la”. Koo~ jmii’ jné" jne’, kih' Dio la' koo™ mil
ji"fie". Hi” koo™ mil ji"fie”, la' kih' Dio 1d°koo~

koo~ jmii’ba’. 9Ja" he™ dsa“la"héé Dio mi~tey' he~
ga baayh~ hiiiiy” jmeey’, 14" koo™ laa” ko 1laa’ dsa".
He™ jgh~ dséy' kyaah' jne” ba’ ja~, sa” hnggy' hee”
ni* jaa~, he” hngey' 14-dsaa” dsé' 1d“jéé” ba’ mah'
ya"nddy” ka~lah” kih' Dio.

10Wa'ra™ ga“dséé' jmii’kih' Dsa"jggh'jnén’, koo~
jmii’ he™ sa” jgg~ dsa™ ba’ jayh’, 1a’koo™ jmee” jaa~
dsa"hii~. Jmii’ ja~, hii* goo™ &ah' go"te™ gyuuh'
jmi“gyuu, koo™ kyaah” je”. L&7ja~ koo™ hwa'la~
kyaah’ld"jé" he™ cha™ né kih'.

11 Kih' he™ ma™fie’ jne” he™ hee” 147jé" gote'
he™ cha™ gyuuh' hwa', he”ja™ jmee” bii' dsa'toohn’
na-jngéé'jne’jee’ hnddhn” Dio. 12Hnge' dsa’toohn’
kyaah’o"jgh™ dsé~ 1a7jiih' lloo™ jmii’ja~. Wa”kwan’
be” hfiaa™ ta” jndn’ mah' wa’ la“te' ga~juh™. Jmii’
ja~ hee” gyuuh' jmi“gyuu”, koo™ kyaah” je~. Hi"
147jé” go"te” he™ ga’ cha™ joo' kyaah' je™. 13 Pero
jne’ tgghn” jggn” koo~ gyuuh' hwa' he™ hméé” he”
ga baah™ Dio hiiii” kwa'. Jee ja~ ld"cha™ he™ llu'
jmah’ba’".

14 He"ja~ jwahn™ gghn' hi~ hnaan”, ta’ko~jiih'
tegh” jne” jggn” he™ la“te' he™ ja~, wa’ kwan’ be’
mah' jeey” jne’ tgghn’ na~jngéén' hi* ni” miih~ sa”
cha™ he™ na"bdah' jne” hi® hii” tii" jndn’ wa'ra”
ga'té” jee’ jayh”. 15 Hngg' tdh™ dsé~ jne” kih' juu
la~. Cher'mah’ sa” jayh' chah’, he™ hnggy' lady
la“jéé” ba” ja-. Kih'he ja~ ba’ na~, he™ jgh™ dsé
Dio kyaah” jne’. Jaba’1d"ja™ ga’sii” ggh' jne” Paa’
hi~ hndd” jne’ 1d’koo™ 1a' huw'dsé™ he™ ga’hyoyh’
kih' Dio. 16 La"jé" mo’je” kiyh' he™ ga’siiy’, hlééyh"
ja~ba’ 1d°koo~ hlééh’ jnd” kih' he™ la~. Hi" jee’

llah' na~sii~ jwééh" he™ sa” 14'ngéé” jne’. He ja~
ko llaa” dsa™ hi~ sa” ngéé” hi~ sa” la' koo™ ba’
huw'dsé” kih', mi~siiy’ juu' he™ gasii” Paa’. Hi"
la%ja” mi~siiy' ka“ldh” ta” jee’ jyoh” jee’ na~sii~ juu'
kih' Dio, 14" jwé” ja™ heey™ hiliiy” go~te".

17Hnéh” gghn' hi~ hnaan”, ma ngéé” ma nuuh~
ba’hndh”juu'la-, he“ja” had hndh” hfiaah' kih' hi~
tajuu' he’ mah'sa” kah' hndh”jyoh” jwé' hi“1a“ja~
sa tdh"hnah’,na'he” ma~tdadh’hnah” koo™ hweh".
18 Wa’ 1la’kyuuh™ hndh” cha“ga'miih™ Jesucristo
Dsa"jggh' jndn’ hi~ 144~ jne’. La“ja~ go™ndad” ba’
hndh”ta” chané kyaah” he™ llu' he™ la’ kwa™ Jesus.
Ldja~ wa’ jmeen’ jush™ kiyh' jmii’ na' hi~ 1a7ja~
ka~ldh"1a7jé" joh” jmii’ cha™. Wa'la'laja".



X

Hmooh hméé he- ga-jmee Jesucristo; Salmos
New Testament and Psalms in Chinantec, Ozumacin
(MX:chz:Chinantec, Ozumacin)
copyright © 2003 Wycliffe Bible Translators, Inc.

Language: Chinantec, Ozumacin

Translation by: Wycliffe Bible Translators, Inc.

Chinanteco, Ozumacin [chz], Mexico
Copyright Information

© 2003, Wycliffe Bible Translators, Inc.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament and Psalms

in Chinantec, Ozumacin

© 2003, Wycliffe Bible Translators, Inc.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/chz
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

Xi

2014-04-22

PDF generated using Haiola and XeLaTeX on 11 Nov 2022 from source files
dated 29 Jan 2022
77bbb809-d78b-5d8c-9c0b-2363ea7f466b



	2 Pedro

